
Соопштение до медиумите 
 
ВРВНА ОБУКА ЗА МАКЕДОНСКИТЕ ПРЕТПРИЕМАЧИ  
Отворен Центарот за развој на претприемачи и менаџери (CEED) Македонија  
 
Денес Центарот за развој на претприемачи и менаџери (CEED) Македонија со церемонија во Холидеј 
Инн, официјално отпочна со работа. Целта на CEED Македонија е преку обука и развој на 
претприемачите и нивните менаџерски тимови да го поттикне развојот на малите и средни 
претпријатија. Новината која ја носи CEED во Македонија e Top Class, практична и интерактивна обука 
базирана на менторство од успешни претприемачи коja во регионот се покажа како многу ефикасна.  
 
„Центарот за развој на претприемачи и менаџери подржан од УСАИД, е уникатен обучувачки центар. Ги 
задоволува  специфичните потреби за раст на претприемачите во кратки, ефективни обуки кои се 
вклопуваат во роковниците на зафатените менаџери“ рече Г-ѓа Милованович, Амбасадорот на САД во 
Македонија. „Обуките кои моментално се достапни, се предолги, недоволно практични, неприменливи и 
не се дизајнирани за денешните многу зафатени претприемачи и менаџери. Македонските млади 
претприемачи и менаџери во подем, сега ќе имаат можност да присуствуваат на ефикасни, практични и 
интерактивни обуки базирани на менторство и размена на искуства. Исто така, учесниците ќе можаат да 
воспостават локални, регионални и меѓународни бизнис контакти (networking)“ рече г-дин Јован 
Маџовски, Менаџер на CEED Македонија.  
 
CEED во Македонија започнува со менторската програмата Top Class во која 25 докажани домашни и 
регионални претприемачи несебично ќе го споделат своето време, искуство и знаење со новата 
генерација помлади претприемачи и менаџери.  
 
„Преку Top Class младите претприемачи во подем ќе можат да учат од нашето искуство и да не ги 
повторат нашите грешки„ изјави Предраг Чемерикич, еден од со-основачите и Менаџер на Он.Нет.  
 
Исто така во партнерство со Cisco Институтот за претприемачи, CEED Македонија ќе организира светски 
познати обуки како iExac™ и My Own Business™.  CEED е формиран со помош на Американскиот Народ, 
преку Американската Агенција за Меѓународен Развој (УСАИД) и компанијата за управување со 
инвестициски фондови СЕАФ за да го помогне растот на малите и средни претпријатија во Источна и 
Југо-Источна Европа. 
 
CEED Македонија е петтиот центар во регионот. Растечката мрежа на CEED вклучува центри во 
Бугарија, Романија, Црна Гора и Словенија, а до 2010 ќе отвори свои канцеларии во другите земји во 
регионот.  
 
БЕЛЕШКИ ЗА УРЕДНИКОТ: 
Од 1993 година досега, Американскиот народ преку УСАИД, инвестира повеќе од  450 милиони долари 
во Македонија. Во моментот се имплементираат повеќе од 20 проекти со вредност од 30 милиони 
долари годишно. Овие проекти се дизајнирани да ја подржаат Македонската транзиција кон мулти-
етничка демократијата со слободен пазар. Тие содржаат иницијативи за забрзување на економскиот 
раст, развој на демократски институции, и едукација на граѓаните за модерна економија. УСАИД дава 
економска и хуманитарна помош во повеќе од 100 држави.  
За повеќе информации, посетете ја веб страната http://macedonia.usaid.gov

